L’EspACIU AGRARIU N'ONIs

Manuel Gonzilez Gonzilez

PoBLAMIENTU

En términos xenerales, y siguiendo la terminoloxia de Jests
Garcia Fernandez,! el tipu de poblamientu del conceyu d'Onis ta
forméu pola «pequena aldea d’elementos dixebraos». Esto ye, l'a-
grupacién mas o menos grande de quintanes que fueron confor-
mando a lo llargo de los caberos sieglos lo que giiei entendemos por
aldea. Esta evolucién pue atalantase claramente en La Robellada
onde los barrios de La Llomba, La Candanosa, El Puelu Riba, Pani-
ceras, La Vatiga, etc. dexen tovia giiei espacios de cultivu metanes
les quintanes. N'otros nticleos, quiciabes pola orografia, la orien-
tacion o por otros factores, los asentamientos son de tipu nuclear,
esto ye, ensin grandes espacios de cultivu ente les construcciones.
Avin ye bon exemplu d’esto yad qu'ente los sos barrios de La H.irvien-
za, El Campu, El Giierbu, La Espriella, La Cortina, San Pedru, Sobri-
cueva, La Callih.uela, La Pandiella o Barrullende nun hai més que
dellos giiertos de reducies dimensiones. L'exemplu intermediu ente
La Robellada y Avin puede ser Bobia Baxu onde tan presentes les

dos formes anteriores. L'asentamientu nuclear tarfa formau por La
Cuerie, La Corrolada, La Carrada, El Colladin, Las Covachuelas y
La H.uentona mientres qu'El Santin y L'lnh.iestu son quintanes
separtaes por espacios d’'aprovechamientu agricola mds grandes.
Camonéu conférmenlu Remis y L'Esprén dixebraos por praos o giier-
tos de tamafu mediu y, asina como los otros pueblos I’El Cuartu
Riba, tien les cases mds apinaes que nel Valle del Giiena a causa
del so emplazamientu mds altu. Hai otros nticleos de tipu llinial
definios poles vies de comunicacién onde gran parte de les cons-
trucciones alltiguense a la vera de la carretera, ye'l casu de Benia,
Villar y, en menor midida, Avin. Tamién hai nel conceyu un ndm-
beru importante d’asentamientos aisllaos, la mayor parte deshabi-
taos, que formen caseries cola propiedad cerca de la vivienda. D’es-
ta mena ye Cores, Los Menores, Pandellavandes, Mofiefies, Resecu,
La Quemada, Mayescas, etc.

LA CASERIA

La caseria foi hasta'l caberu cuartu del sieglu pasau’l sofitu eco-
nomicu del campesindu nel conceyu d’'Onis. Yera la unidé de pro-
duccién, consumu y residencia. Taba formada pola quintana cola
casa-vivienda, la corte col h.enal, el tendayu o pendiis pa guardar los
preseos, la casa pa facery curar el samartin, el llagar, el gallineru, el
cubil pa los cochos, lhorru, el llefieru, etc. Esta disposicion con tolos
elementos xuntos ta prauticamente desaniciada pola mor del camu-
damientu productivu, pero giiei tovia la podemos atopar zarrada con
muriu en La Corrolada d’Avin o la de Bobia Baxu; ensin zarrar hai
mads exemplos: L'Inh.iestu y El Santin en Bobia Baxu y n'otros pue-
blos. Aparte de la quintana, la caserfa tamién ta compuesta poles
lloses, giiertos, tierres de llabor, praos de siega o de pastu, casta-
fieos, los preseos necesarios pa la esplotacion y el gandu. Ademas
cada caserfa tien drechos d'usu nel monte comunal, n'El Puertu

Baxu y n’El Puertu Riba; d’aprovechamientu del frutu (de la lleiie
non) d’arboles llantaos en terrenos del comtin, asina como drechos
y obligaciones de pasu en determinaes finques.

La caseria solia esplotala’l matrimoniu de los pas y el del fiu que
quedaba na casa. Anque n'otres démines la caseria yera indivisible
n'Onfs esta prutica desaniciése cuantaya; poro, les propiedaes pre-
senten un minifundismu crénicu que taraza l'espoxigue de la eco-
nomia agropecuaria del conceyu. Esta situacién ta mazcarada pola
emigracion de bona parte de la moced4 a partir de mediaos del sie-
glu pasdu y el consiguiente abandonu de les esplotaciones.

L'ESPACIU AGRARIU

De los 75,42 km? del conceyu d'Onis namds que’l 0,60% de la
so superficie correspuende a terrenos de cultivu, quedando pa pas-
tizales el 39,48%, pa monte’l 44,67% y otros terrenos y agua'l
15,25%. En cuantes al relieve, hai que consenar que la mayor par-
te del conceyu, un 61,7%, ta ente 200 y 800 m. d'altor, mientres
que’l 36,49% ta percima, siendo’l picu La Verdilluenga, con 2.129 m.,
el puntu mas altu y El Riu Giiefia en Pelamoru, con 175 m., el m4s
baxu. Ye un conceyu perpindiu: casi un 70% de la so superficie ta
ente’l 21 y el 50% de pendiente, mientres que’l 22,6% tien maés del
50%.

La tierra

Les tierres de cultivu nel conceyu tdn sobre manera na erfa.
Estos espacios, anque nun yeren d'usu coleutivu, si requerien d'u-
nes normes qu'afectaben a los sos usuarios. Asina habia una fecha,
a primeros de xunu, na que se zarraben los carriles que discurrien
dientro d’esti espaciu de llabor y hasta’l mes de payares nun s’abrien.
Na erfa solien tener tolos vecinos un piazu o h.aza méds o menos

grande que yera’l meyor terrenu de la rodiada pa semar. Aprove-
chébense hasta los carriles polo que si semaben antes de que se
zarrare’l pasu tenien que semar el carril dempués. El camin peonil
nun se zarraba yd qu'habia que pasar a facer los trabayos periédicos
nos piazos. La xente que nun semaba y segaba herba tenia que sa-
calo a llombu. Asina yera na eria de La Llende, n’Avin, onde la so
parte cimera nun se llabraba. Nun hai alcordanza de qu’al abrir les
eries pudiere meter cualquiera’l gandu anque nun tuviere propie-
daes nella; como resclavu queda’l llabor de Illindar les vaques cada
unu na so propieda al abrir los caminos.

Ciclu del cultivu

Na erfa sémase maiz, patatas, h.abas col maiz, calabazas, cebo-
llas, ayos, etc. Nel mes de xineru iguase la tierra pa semar los ayos.
Hai que labrar o cavar, segtin la estension, dempués faise una
pozuca y h.incase un diente d’ayu col guaiu p’arriba, dempués
tdpase y pa finar échase-y cuchu finu percima pa que nun-y salga
monte. Entrando’l mes de febreru hai que dir llabrando y cuchan-
do pa semar les patates y les cebolles nel mes de marzu. Les pata-
tes sémense cada afiu nun piazu distintu. La selmana de San Xosé,
que ye fiesta n’Avin, ye la fecha afayadiza pa entamar la semente-
ra. Habrd qu’escoyer de la collecha cabera les patates mis tercia-
es y dir echdndoles nos riegos fechos al llabrar, a una distancia
d’'un pie. Dempués tapardnse y echardse-yos cuchu sin nun lo
tuvieren. A lo caberu del mes o entamos d’abril sémase’l cebollu
qu'hai que mercar por cientos a los refioveros o nel mercédu de Can-
gues, anque tamién hai xente que fai semilleros. Na tierra, ya cuchao
y revuelto, échase en riegu un cebollin a una distancia d'una cuar-
ta del siguiente, dempués ye menester tapalu. Siguidamente Ilim-
pidbase’l piazu de nabos, alcacer, ballicu, etc. pa semar el maiz.
Cuchdbase, llabrébase vy, si se semaba a voléu, habia que pasa-y el
rastru o la gradia en direicion perpendicular a los riegos. Na eria

de Vallota n’Avin, que ta mds alta que les otres, llabrdbase en mar-
zu, n'abril cuchdbase, volvia a llabrase y semdbase porque habia
que coyelo primero. A lo cabero d’abril o primeros de mayu sema-
base’l maiz, de sementera coyiase de lo quhubiere en casa; podia
semase a voléu o a riegu; a voléu aventdbase’l maiz pel piazu y dem-
pués pasdbase-y el rastru; a riegu diba echandose la semiente nelli
y dempués cuando tornaba la llabiega diba tapandolo. Fuere a rie-
gu o0 a voléu, a la par habia que semar les fabes, a voléu casi siem-
pre. Semar a riegu foi imponiéndose col tiempu ya que facilitaba
sobre manera los llabores qu'habia que facer dempués nel piazu.
Esti cultivu, compardu con fai dellos afos, ta prauticamente desa-
nicidu nel conceyu. El mes de mayu tamién ye cuando hai que
sallar les patates y les cebolles. Nel mes de xunu ye menester sallar
el maiz cuando la planta tenga una cuarta d’altor. Consiste en qui-
tar el monte y les males herbes asina como raices daiines pa la
sementera. Tamién ye necesariu ralear, esto ye, quitar les plantes
de maiz sobrantes y remover la tierra. Nel mes de xunetu fadra-
se'l resallu que basicamente ye lo mesmo. Nesti mes yé se pue-
den sacar los ayos y a dltimos o primeros d’agostu les cebolles.
Agostu ye tamién el mes nel que se cueyen les patates, que pue-
den sacase a mano cola fesoria o con caballeria. Pa cebar el gandu,
nel mes de setiembre quitense-y les puntes a la planta del maiz
percima de la cabera panoya. Tamién ye bon momentu pa reco-
yer les fabes, que suelen madurar antes que’l maiz, y dexales secar
pa dempués esbillales. Nel mes de payares ye menester coller? el
maiz. Si ta de calda pa ello cortase la planta pel pie pa dir apildn-
dola en tucas pa que maduren les panoyes. Dempués de dellos
dies arrdnquense les panoyes de la planta y échense nes macones,
d’estes al carru les vaques y, cuando tea apindu, pa casa a posales
nel estragal hasta que s'escapulle. Estos llabores solien facese n'an-
decha con dellos vecinos a los que dempués habia quayudar. Lo

2 Esta ye la espresion na fala.

que quedaba de la planta, el 7zarbasu, dexdbase secar en piazu pa
dempués usalo como cebera o mulliu pal gandu. Alredor de las
h.azas de maiz tamién se solien semar calabaces. Asina mesmo,
los nabos, dempués que dexaron de ser parte de la dieta del cam-
pesin, tamién se semaben a voléu cuando se faciall resallu pa cebe-
ra del gandu.

En cada pueblu suel haber mas d'una erfa, asina en Bobia Baxu
tan les de La Valleya, Pandu y Rocellana y n’Avin les de La Llende,
Soberriba, Giiefia, El Valle, Subifieru y, yd mds arriba, la de Vallota.

Giiertos y giiertes

Los giiertos y giiertes son espacios entemecios ente les quinta-
nes o cerca d'elles, zarraos sobre si'y que, polo xeneral, son desti-
naos a semar hortalexa pal autoconsumu de la caseria anque, col
camudamientu de les formes d’esplotar la caseria nos caberos cua-
renta anos y la posibilidd de mercar toa triba de productos, el giier-
tu quedé6 arrequexdu mds a una funcién complementaria de la die-
ta qu'a ser la exa sobre la que xiraba I'alimentacion de los miembros
de la familia. Inclusive dende’l puntu de vista econémicu suel ser
poco rentable, anque segtin la opinién de la mayoria pasa lo mes-
mu que col samartin, esto ye: «Sébese lo que se come».

Los giiertos y giiertes suelen tar zarraos de muriu de piedra secu,
de zardu o de sebe natural y p'acceder a ellos tienen la portiella o']
portiellu, xeneralmente mds pequefiu, de formes, materiales y dis-
posicion paecies a les de los praos. Polo xeneral los giiertos son mas
pequenos y ye onde se faen los cultivos pal autoconsumu familiar:
patates, cebolles, ayos, nabos, berces y, mas recién, llechugues, toma-
tes, pimientos, etc. Les giiertes suelen ser mayores y dediquense a
maiz, patates o pa verde, herba o pacion.

El ciclu de cultivu nos giiertos ye'l mesmu que’l descritu pa les
eries yad que suelen coincidir los mesmos cultivos. Lo que dixebra'l
cultivu d’erfes y de giiertos ye la forma de trabayar. Nos giiertos ye

mads individualizada ya que les superficies llabraes suelen ser mas
pequefies y nun se recurria a 'andecha cuando se facien los llabo-
res de semar, sallar, coller, etc. El trabayu nos giiertos faese polos
miembros de la caseria a «ratos perdios».

Tanto los giiertos como les giiertes suelen tener llantaos drbo-
les frutales: mazanales, perales, cirolares, pescares, nozales, abla-
nos, brevales, figares, cerezales, prunales, etc.

Praos

La bayura de praos ye una carauteristica notable nel conceyu
d’Onis. Tien dixebraos dos espacios periiidios: per un llau’l Valle del
riu Giiefa con un altor al rodiu de los 200 m. y, per otru, El Cuar-
tu Riba ente los 400 y 500 m.

Laltura influye dafechu na cantidé y calidd del pastu: asina nos
praos de la fastera del valle ye méds abondante y de menor calida.
N’El Cuartu Riba los praos son mds «nutritivos», menos abondan-
tes y més tardios en dar pacion. Esto tamién influye na ellaboracién
del quesu de Camonéu: les vegues mas altes, como Ariu o Las H.uen-
tes, son les que «meyor quesu h.acen» por mor del pastu y d'otros
factores qu'intervienen nel procesu productivu.

Otru factor de dixebra ente unos praos y otros ye I'usu que se
fai d’ellos. Hailos que tdn a la vera de los pueblos, la mayoria asi-
tiaos nes eries, qu'antes semdbense a lo llargo de tol afiu pero, al
camudar el sistema productivu d'una economia de subsistencia a
una d'especializacion ganadera, pacense o siéguense pa cebar el
gandu.

Los invernales son praos que, polo xeneral, tdn llofne de los nd-
cleos habitaos y nes fasteres d’altor mediu del conceyu. Suelen tar
zarraos de xetu o de muriu de piedra secu. Son praos «autosuficien-
tes», esto ye, suelen tener corte con h.enal pa meter 'herba pel bra-
nu y agua pa beber el gandu. Siéguense como los demds pero la so
funcién primera ye sirvir de pastu pal gandu cuando, pela seronda,

baxen d’El Puertu Riba. Munchos d’ellos tdn n’El Puertu Baxu o
Precornién, como Bustaselvin, Sirviellu, Cabos, La Garma, Debo-
des, etc.

Otru tipu de praos son los que se sieguen pa tener ceba nos
pueblos pel iviernu y suelen asitiase a una distancia media de la
caserfa. Siéguense d’herba a partir de xunu y de tofiada de mediaos
d’agostu p'arriba, como La Tablada, El Palin, L'Escobosu, Ferrilla-
cabra, Vallota, Posadoriu, etc.

Les lloses, qu'antano se trabayaben, tdn zarraes de muriu o xetu;
suelen tar nos pueblos o cerca d’ellos y, polo xeneral, siéguense pa
verde casi casi tol afiu, como La Llosona, La Llosa la Capilla, La
Llosa la H.uente, La Llosa I'Erfa, etc. Los llosos o cierros son xene-
ralmente praos ganaos al monte. Suelen tar zarraos y llofie de los
pueblos, como El Cierru, Los Llosos del Texéu, etc.

Dellos de los praos anteriores podien tar incluyios nos cotos,
que yeren espacios de pastu d'usu comunal nuna determinada épo-
ca del afiu. Asina dende’l dia Cuadonga hasta’l venticinco de mar-
zu derrompiense pa que pudiere pacelos el gandu. Podia meter cual-
quiera les vaques nelli y pel branu catin segaba’l so prau. Si nun
s'acababa de segar pal ocho de setiembre podia pidise una prérro-
ga qu'obligaba al duenu del gandu a curialo pa que nun entraren
nesi prau. Si nun se pidia o 'ayuntamientu nun la daba tenia que
ser el duefiu del prau’l que curiara’l gandu. Estos usos tén total-
mente desaniciaos dende cuantayd, anque tovia queda la toponimia
pa nun escaecelos. N'El Cotu de Bobia Baxu tan inxertos, ente otros,
El Treh.ustiu, El Prau la H.uente, El Cargiiezu, El H.aedu, El Toral,
Los Pontones, El Colldu los Praos y queden fuera El Picu, que ye
del comun, y Pandu. N'Avin ta El Cotu de las Rozas con El Llanu
la Xerra, La Llana, La Tablada, H.ulagua, El Palin y Miradoriu como
praos mds importantes; El Cotu d’Alda con El Pandal, Alda y Las
Cardosas y El Cotu de La Fruchera con La Llende, L'Escobosu,
Collau los Xunclos, Trambasriegas, Los Argaos, La Rotura, Curu-
yales y Tragapanes.

CERRADURES Y PORTIELLES

La cerradura de los praos suel ser de tres clases: muriu, zardu
y xetu. Los murios tédn fechos con piedra seco, esto ye, ensin arga-
masa. Polo xeneral tienen sobre un metru o metru y mediu daltor.
Onde va la portiella pénense-y les piedres meyores y, a veces, lla-
braes pa formar los frontales. El zardu faise texendo varetes d’abla-
nu n'otres mds grueses fincaes nel prau. Esti tipu de zarru ta prau-
ticamente desanicidu y nada mds queden dellos nos praos mas altos
y allofaos. Ye un cierru que da munchu trabayu al facelu y, poro,
combinase con otros tipos como’l muriu. El xetu o sebe ye la cerra-
dura natural anque, col muriu, ye la que més espaciu come al prau
y la que mds mantenimientu necesita. Otru tipu mas modernu ye
'alambrera. Ta formada por estaques fincaes en prau a unos dos
metros de distancia unes d'otres xunies por filos d’alambre d’espin.

El tipu de portiella depende del material de la cerradura, asi-
na los murios suelen llevar la portiella fecha con madera de cas-
tafiar formando un armazén rectangular cruzdu por unes vares n’as-
pa. Esta estructura sofitase nel quiciu fechu nel frontal. Tamién
hai otra triba de portiella que ye la d'estazuela, esto ye, tablones de
madera del llargor del espaciu a zarrar y una cuarta d'anchu. Les
estazuelas entrastallan en guias feches al efeutu nos frontales. Ye
un sistema abegosu, yd qu'hai que quitar las estazuelas una a una
p'abrir pero ye perseguru. Esta clase de portiella ta desaniciando-
se y yd namds se ve nos praos de pocu usu. La portiella de zardu
faise igual que la cerradura pero les estaques nun se finquen en
suelu. Va sofitada en dos h.orcaos llantaos nos estremos de la por-
tiella y dbrese llevantandola y quitdndola de la entrada. Nos praos
con estaquera la portiella suel ser un tramu igual que la cerradu-
ra con un palu apegdu a un estremu y una manal o argolla retorci-
da de madera d’ablanu, que ye cola que se zarra y s’abre. El por-
tiellu ye mds chicu y sirve pa pasar les persones y el gandu suelto.
Suelen ser de la mesma forma y materiales que les portielles. La

pasera ye esclusivamente pa les persones; nos murios ta formada
por unes piedres que sobresalen del restu y que ye onde hai que
pisar pa saltar al prau; n'otros tipos de cerradura la pasera ta for-
mada por unes tarranches, paecies a les d'una escalera, per onde
se salta.

EL PRAU A LO LLARGU DEL ANU

El trabayu rellaciondu colos praos ye constante a lo llargo de tol
afiu, col branu como estacién mds intensa y, anque equi se fale de
llabores que se faen nuna determinada época, si hai que facer daqué,
y les circunstancies lo aconseyen, nun s'espera a nenguna estacién
determinada.

Primavera. Ye la época na qu'hai qu'iguar les cerradures de los
praos, portielles, h.enales, cortes, caminos, etc.

Branu. Ye la estacion de trabayu mds intensu nel prau, ye la
época del herba. Antes tola activida familiar xiraba al rodiu d’esti
llabor. Anguafio, cola introduccién de la maquinaria camudaron
los vezos, el trabayu ye mas llevaderu y nun ye necesario tanta xen-
te pa facer los llabores. La xornada del segador entama bien ceo.
Segard tres o cuatro drees a la hora dependiendo del tipu de prau:
si ye pindiu o mal echdu, si tien muncha herba, piedra, etc. La gua-
dafia y la piedra na cachapa seran los sos preseos ademas de los fie-
rros de cabrufar. A partir de los afios setenta la segadora foi arre-
quexando la guadafia a los praos mds pindios y a los llabores de
desmatar y segar el verde. Al segar van dexdndose unos rollos d’her-
ba qu'hai qu'esllombar cola pala dientes o'l h.orcdu. Al mediudia
dardse-y la vuelta cola pradera. Dempués solia xintase nel prau y
ya pela tarde habia que facer rollos, si I'herba taba mui verde, o
engorguyar si taba «mds curdu». Al dia siguiente pela mafiana habia

qu'echar al sol, esto ye, esparder y repetir lo fecho’l dia anterior.
Con dos dies bonos de sol 'herba tara pa recoyelo.

Aparte del herba, nel branu tamién hai que semar el ballicu y
el trébole pa cuando escose 'herba. Ademads hai que rozar el mu-
lliu pa qu'ensugue y vaya poniéndose morcu. Pa ello usasel rozon,
que ye una guadafia col filu mds anchu, méds gordu y de menor
tamafu.

Seronda. En setiembre les vaques entamen a pacer los praos
que yd echaren pacion y permanecerédn nellos hasta que’l tiempu y
la bayura de comida lo permitan. Tamién ye la estacién na qu'hai
qu'iguar los sangraderos pa que cuando entame a llover pel iviernu
nun s'encharquen los praos. N'Onfs ye raro atopar sistemes pa regar
los praos. Tamién ye la época de semar I'alcacer. Hai que recoyer el
mulliu que puede ser de h.elechu, d'herba que nun valga pa cebar,
de h.ueya, de rozu de los argumales, de la capulla del maiz, de 7iar-
basu, etc. Tamién ye'l momentu de recoyer la mazana.

Iviernu. Un trabayu que se solia facer nesta época yera'l d'a-
cepar, esto ye, derromper terrenos improductivos que taben d’ar-
gumal y matos pa facelos praos productivos. Faciase con una ace-
pona o fesoria de mayor tamafu que la normal. Esta prautica ta en
desusu ya qu'anguano hai més praos que xente pa trabayalos. Exem-
plu d’estos praos son Los Llosos del Texéu, El Cierru. Esta prauti-
ca tamién ta presente nes espresiones populares y asina cuando
daquién resulta pesdu y queremos perdelu de vista suel dicise-y que
«vaya acepar».

Otru llabor del iviernu ye'l d’abonar el prau. El cuchu ye 'abo-
nu mas importante anque tamién ye necesariu echa-yos abonu quimi-
co, cenices, etc. Al paecer, un prau cuchdu puede dar tres cortes
d’herba al afu mientres qu'unu que s'abonare con quimicu nada
mads que da dos. Y4 lo diz el dichu: «Dios y el cuchu valen munchu,
sobre tou, el cuchu».

EL MONTE

Al falar del monte nel conceyu hai que dixebrar ente’l dedicdu
al pastu y el monte dedicéu a la esplotacion de madera. A los espa-
cios de pastu puede echar el gandu’l que quiera en cualquier épo-
ca del anu. Tamién ta permitio segar mulliu, llantar drboles p’apro-
vechar el frutu, pero nun se puede aprovechar la madera. La propieda
sobre la que tdn llantaos los drboles sigue siendo del comiin. En
dellos casos podia pidise al Ayuntamientu’l cierre y arriendu d'una
parte del monte comunal: son los cierros, que col pasu del tiempu
solien pasar a propiedd del arrendatariu. Exemplu d’esto son Los
Cierros del Texéu, en Bobia Baxu. Otros espacios comunales que
son usaos pa pacer el gandu son La Xerra Castru, La Xerral H.ondri-
gu, la del Costazu, Coriscada, La Cuesta la Teyera y La Cuestona
n'Avin y El Texéu, El Picu, El Valleyu I'Argumal, y El Cuetu Chicu
en Bobia Baxu.

El monte maderable ta llantdu polo xeneral de roble, castafiar,
h.aya, alisa y fresnu. Hai delles tribes de propieda: la del comiin o
municipal con El Monte Casafiu como exemplu cimeru; la pro-
piedd compartida na que cada propietariu tien una parte, como El
Castafiéu San Pedru, el de Los Bardales, Barcena, Giiefia, La Ser-
tal, Valdecaleyu y Ferrillacabra n’Avin; y el monte que nada mads
ye d’un propietariu como El Bosque Pandu, el de Tresmedina, el
de La Teyera, La Soleyera, etc. Nel conceyu ye vezu referise a estos
espacios colos nomes xenéricos de castaiidéu o bosque, asina tene-
mos en Bobia Baxu El Boscén, El Castafiéu la Cuefie'l Molin, El
Castaniéu del Trechoriu, etc. A partir de la segunda meta del sie-
glu pasdu, baxo la engafiifa de dar trabayu a la xente, fueron llan-
taos abondos espacios del comtn con drboles foriatos, cola consi-
guiente reduccion del espaciu dedicdu al pastu polo que muncha
xente tuvo qu'emigrar a la fastera central d’Asturies o al estranxe-
ru. Estes prautiques supunxeron un fracasu econémicu total, a
parte d'una agresion al ecosistema autéctonu. Exemplu d’esto n’A-

vin ye La Cuestona, La Cuesta la Teyera, Coriscada, Cuesta la
Granda, etc.

Fai cuantaya, la castaia foi perimportante na alimentaciéon huma-
nay animal. Les castafes dimense cola piértiga hacia’l mes d'ocho-
bre y déxense colos oricios na cuerre o cuerra hasta acabar avientu
o entamar xineru. Otra triba d’drboles que nun taben necesaria-
mente nos castafieos y que yeren perimportantes na economia fami-
liar del conceyu yeren las ablanas, que se dimen en setiembre. Pa
ello acérquense les cafies col gabitu y cuéyense, pa meteles na far-
dela y de siguiu echales na macona; dexabense curar y esbilldben-
se pa, dempués, vender la mayor parte a los refioveros. La toponi-
mia tovia conserva dellos nomes nel conceyu, como L'Ablaneda en
Bobia Baxu, que faen referencia a 'abundancia d’esti frutu. Otru
arbol perimportante na economia autdrquica del conceyu yera'l
mazanal, que taba llantdu na so mayoria nos praos, formando la
pumarada. La mazana entama a recoyese n'andecha en setiembre y
suel vendese una parte pa los llagares del centru d'Asturies; del res-
tu, una parte mdyase, tamién n‘andecha, pa casa y la otra déxase pal
consumu. Los nozales suelen llantase aisllaos en terrenos del comtn
como les valleyes, a la vera los rios, al par de los caminos, etc. Tamién
hai qu’engolase a dimilos a partir del mes de setiembre. De recoyer
castafies, ablanes, nueces, etc. yd casi nun s'ocupa naide nel con-
ceyu, viéndose los caminos estraos d’ellos pela seronda. Agora «vase
a dimir a la tienda», onde ya tan estos frutos esbillaos, escoyios y
empaquetaos.

Oficios relacionaos cola madera

Los trabayos que tenien la madera como materia prima taben
encaminaos al autoconsumu. Asina fabricdbense toa triba de pre-
seos y moblame pa la caserfa. Un de los preseos mas utilizdu yeren
los cestos. Yera necesario cortar la madera, d’ablanu o de castafiar,
nos menguantes de mayu o setiembre; dempués, tando verde tovia,

habia que lo tostar al fueu, abrir y arraserar pa facer les banielles. Si
se tostaba muncho habia que ponelo a amorosar n’agua caliente pa
poder texer el cestu. Cestos habialos de delles tribes: la macona,
grande y ensin ases, que s'usaba p’acollechar el maiz, les fabes, pa
tresportar herba, verde, etc; el macon, mas chicu y con dos ases; el
cestu carreteru, mas pequefiu que los anteriores, pa llevalu al llom-
bu tresportando patates, castafes, etc.; la maniega, con dos ases
pequefies, usdbase muncho pa llevar la comida a los praos; el manie-
gu, més pequenu que l'anterior y con un asa. Toos estos taben fechos
con banielles d’ablanu o castafar pero tamién se facien zardos de
salgar, blimal, ablanu o castafar con varetes verdes ensin pulgar.
Curiosos faciendo cestos fueron el Tiu TinoT Maconeru n’Avin y el
Maconeru d’El Pedrosu.

Tamién yera vezu facer madrefies d'alisa, de nozal, d'abedula,
de castanar, etc. Les d'alisa yeren les mas llixeres y les de nozal les
que mds prestaba tener a la xente. Pa faceles habia que tener la
ferramienta afayadiza, esto ye, h.achu, zuela de madrefieru, barre-
nos, llegre, gubia, rasera, cuchiellu de madreferu, bancu pa traba-
yar, etc. D’ente estos artesanos tovia hai alcordanza del bon facer
del Madreneru d’El Pedrosu.

En casi tolos pueblos habia xente que trabayaba la madera pa
facer los preseos més cenciellos pero, proporcionalmente, habia, na
primera metd del sieglu pasdu, mds xente curioso n’Avin que n'o-
tros llugares, faciendo casi toos ellos madrefies y macones pa casa.
D’ente ellos destacé José'l de Perico, que tanto facia carros del pais
como armarios, cames, puertes, madrefies, cestos, praderes, etc.

EL PUERTU
Nun conceyu con tantu monte como’l d'Onfs, el llugar qu'ocu-

pen los espacios agrarios de monte ye perimportante na economia
campesina. Tdn conformaos en tres fasteres dixebraes. Per un llau

y al norte, la xerra prellitoral con El Picu Ibéu como finxu cimeru;
mads al sur El Precornién o Puertu Baxu, corondu pol Picu Pandes-
cura y, ya inxertu n'El Cornién, El Puertu Riba col picu La Verdi-
lluenga no cimero. Los espacios de la xerra prellitoral y d’El Puer-
tu Baxu nun tdn suxetos a nenguna normativa de pastos como lo ta
El Puertu Riba. Nellos el gandu puede pacer en toles époques del
aiu. Na parte baxa d'estos espacios hai abondos invernales con cor-
te, h.enal y, en delles vegaes, cabana, onde pastia y se ceba’l gandu
antes de xubir y cuando baxa d’El Puertu Riba. Los mds conocios
son Bustaselvin, La Garma, Debodes, La Melandrera, Cabos, Entre-
penas, La Berruga y La H.ermosa, na fastera d'El Cuartu Riba, y
Covascares, Cabriera, L'Espinosu, H.ayas, Valdecaleyu, y La H.ura-
cada na parte d'Avin y Benia. N'El Puertu Baxu tamién ta presente
la vega 0 mayada, pero con menos intensidd na ocupacion estacio-
nal que n'El Puertu Riba. Les mds conocies d'El Puertu Baxu son
Camplengu Dubia, Cueva Dubia, El Cabanayu, H.ozuela, H.orca-
diellin, Sirviellu, Vega Fresiiu, Llameru y Vega la Batuda, y4 na llen-
de con Cabrales.

Pa poder xubir les vaques a El Puertu Riba habia que marcales
pa identificar la so pertenencia a determinada caserfa y al conceyu
y esti llabor facialu’l Conceyu hacia’l 25 d’abril de cada afiu, axun-
tando tol gandu del pueblu. La marca o caltre yera un nimberu o
una lletra que se llantaba a fueu nun cuernu. Paez ser qu'antes de
la Guerra Civil cada casa marcaba’l so gandu cuando la vaca tovia
yera una trima. Esta marca solia ser una inicial llantada tamién a
fueu nel ancla qu'identificaba a la caseria. La caltriadura yera una
ocasion afayadiza pa ver cémo taba’l gandu de cada vecin dempués
del iviernu y conocer la importancia de cada caseria pol nimberu
de reses qu'echaba pal puertu, yd que na casa solia dexase nada mds
que la parexa pa trabayar o dalguna vaca vellada o que tuviere a pun-
tu de parir. Tamién yera un dia de gayola pa los rapaces, qu'apro-
vechaben la ocasién pa marcar el so gandu de palu cuando ya fina-
re la marcacion de les vaques de «verdd». El gandu estrémase segtin



166 MANUEL GoNzALEZ GONZALEZ

la edd col so nome propiu. Asina la xata y xatu ye menor d'un afiu;
la trima y trimu menor de dos; la becerra y becerru de mas de dos.
Ente la reciella tenemos la cordera y corderu d’'un anu; l'andosca y
l'andoscu de dos y tres y la oveya y carneru a partir del cuartu afu;
la cabrita y cabritu d'un anu; la igiieda y l'igiiedu de dos y tres y la
cabra y castron a partir del cuartu afiu. Dempués de la marcacion ya
se podia xubir el gandu pal puertu onde taran hasta que la meteoro-
loxia o'l pastu lo permita. Primero xtibense les vaques, anque «la va-
ca que ta de dir al Puertu dos y tres afios y la vaca y toru o giie a par-
tir del cuartu aiu ponesla en camin y va ella sola».

El primeru de xunu xuben unu o dos miembros de la familia
coles oveyes, que nun pueden dir al puertu hasta esi dia. Antigua-
mente, hasta San Xuan nun les dexaben xubir. Esto yera pa dexar
el meyor y mds abondante pastu pa les vaques y porque los pastos
de les oveyes, polo xeneral nes fasteres mds altes, tardaben m4s en
salir. Les cabres nun xubirdn hasta que s'estreme la reciella n’abril
0 mayu, esto ye, hasta separtar les cries pa que nun mamen. Dem-
pués suelen tar més tiempu, hasta ochobre o payares, ya que pacen
nos matos y galardeyos y nun perxudiquen al otru gandu. El gandu
caballar, esceuto lo de carga, nun podia xubir al puertu hasta setiem-
bre. Pa controlar toa esta normativa taba’'l guardamontes, que delles
vegaes baxaba vaques prindaes pa la cuerre. Esti yera un espaciu
zarrdu qu’habfa en casi tolos pueblos, onde se metia’l gandu qu'in-
cumplia la normativa hasta que’l duefiu pagaba la multa y los gas-
tos orixinaos.

La vega ye l'espaciu onde’l pastor va pasar los meses del branu.
Nella tendrd la so cabaiia a teyavana, de muriu de piedra seco, ensin
ventanes, llar en suelu y xergén pa dormir. Serd’l llugar afayadizu pa
vivir y pa facer el quesu de Camonéu. Otres dependencies necesa-
ries pal so llabor serdn: la cuerre, tamién de muriu, pa mecer les
oveyes y les cabres; el tendayu pa moscar y mecer les vaques; el cubil
pal cochu y un pequenu gallineru pa la xente que llevaba les pites
pal puertu. Les vegues mds importantes del puertu d'Onis son: Sonin

de Baxu, Sonin de Cima, Belbin, Branarredonda, Vega Espinas, La
Giielga, Parres, Camplengu la Cueva, Camplengu’l Vieyu, Arnae-
du, Vega Maor, Moandi, Las Bobias, La Redondiella, Combéu,
Sobrecornova, Las H.uentes y Ariu. La llende ente El Puertu Baxu
y El Puertu Riba ta n’El Colldu Camba.

El dia en puertu entama bien ceo. Al alborecer hai que llevan-
tase pa mecer el gandu y entamar a facer el quesu. Pa ello colardse
la lleche col reyu, que ye un colin fechu cola clina d’'un caballu.
Dempués déxase enfriar la lleche pa xuntalo colo de la nueche ante-
rior y echa-y el cuayu. La ellaboracion del cuayu entamare tiempu
atrds matando un cabritu de pocu tiempu, fartu de lleche y afo-
gdndolu en vez de coralu. Dempués la cuayar, enllena lleche, atase
y ponse a curar hasta quedar bien dura. Asina quedaba llista pa dir
cortdndo-y cachos pequenos y mecelos con agua nun recipiente has-
ta obtener un liquidu rubiu, el cuayu natural. D’ésti échense unes
dos cucharaes soperes por cada quince llitros de lleche. Dempués,
déxase la lleche al par del llar encesu pa mantener la temperatura
constante hasta que s'estrema y s'entama a desuerar col cuyarén. El
sueru aprovéchase p'alimentar a los cochos. Cuando’l quesu quede
fecho una pastia echardse nel arniu, que ye un cilindru d'unos ven-
ti cm. d’altu, fechu con una corteza o lldmina de madera de casta-
fiar o abedula. Debaxo del arniu ponse l'artesa, recipiente con unos
riegos pa evacuar el sueru sobrante, fecha tamién de madera de cas-
tafiar. El quesu nesti momentu pondrdse nuna talamera cerca del
llar de la cabana pa que vaya ensugando. Al otru dia ddse-y la vuel-
ta al quesu cola presuga, especie de pala de madera de castafar, y
échase-y el sal na cara d’arriba, y al otru habrd que da-y otra vez la
vuelta y salalu pela otra cara. El quesu nun se preba de sal, calcu-
lase segtin lo vaya absorbiendo, delles vegaes habrd que raspar la
superficie pa quita-y el sobrante. Cuando’l quesu da larniu, ye dicir,
cuando se separta la pastia del arniu, quitase-y ésti y ponse n'otra
talamera més llofie del fueu pa que vaya afuméndose. El fueu tard
atizdu casi tol dia con llefe de h.aya o h.ae, qu'hai que traer del mazu

0 h.aedu que cada vega suel tener mas o menos cerca. Asina tard na
cabana ente quince y venti dies hasta que se lleve pa la cueva, onde
tard ente un mes y mediu y tres meses, dependiendo del tamanu
del quesu y les condiciones de la cueva. Pa facer un quesu nece-
sitense ente ocho y diez llitros de lleche por cada kg., anque depen-
de de la calidé y la cantidd que se meza, ente otres coses. Los meses
que mds quesu se fai son xunu y xunetu, n'agostu ya mengua al dir
escosdndose la reciella, quhabrd que dir dexando de mecer. Pa esco-
sar les cabres y les oveyes mecerdnse namds qu’a una hora, pela nue-
che o pela mafiana, dempués dexardnse ensin mecer tres o cuatro
dies y, pa finar, mecerdnse un dia pa escosales dafechu.

A parte de facer quesu, el pastor tien qu'ocupase d'otres xeres
nel so trabayu diariu. Tien qu'iguar la comida, compuesta la mayo-
ria de les veces de fabes con tocin, torta de maiz, quesu y lleche,
anque giiei «cémese ya casi de tou». Tamién tendrd que dir a por
agua: «Los de Las Bobias teniamos que dir a La Redondiella a la
h.uente. Habia otra mds cerca que-y llamaban El Peyu pero era mui
pindiu’l camin».

Habra que llavar la ropa, llimpiar la cuerre, la cabana, etc. Otra
de les xeres importantes del pastor na vega ye la de curiar el gandu.
Cada unu curia lo de so. Hai qu’evitar que salgan de la llende del
conceyu, y que se metan nos galardeyos, garmas o maedas. Na vega
nun se dexa pacer a les oveyes ya que puede entra-yos el papu pel
iviernu o la primavera, anque podia ddse-yos una pildora na seron-
da pa evitalo: «La vega de Comeya de Cangas é mui mala y estro-
zaba la reciella».

Los camiNos
Cuando a mediaos del sieglu xix el conociu diccionariu de Pas-

cual Madoz calificaba los caminos d'Onis como «locales y en media-
nu estdu o malos» nun debia esaxerar un res ya qu’hasta I'dltimu

cuartu de la centuria nun debieron ser transitables pal tresporte de
persones. A lo cabero de los anos sesenta del citdu sieglu namés hai
un proyeutu aprobéu, ensin dala obra finada, pa facer la carretera
que vien de Cangues y que cruza’l conceyu camin de Cabrales. D'es-
ta mesma traza tén los escasos quince quilémetros que xunirdn Benia
con Posada, yd nel conceyu de Llanes. Segtin informa’l diariu El
Carbayon en 1893, I'alcalde d'Onis diz que’l conceyu «resulta atra-
vesdu pel centru, que ye la so parte mas importante, pela carretera
de Cangues d’'Onfs a la de Palencia a Tinamayor y nun creo que
tenga necesidd de mds comunicaciones xenerales». Tamién se sefna-
la que nos proyectos del conceyu ta la construccién d’una carrete-
ra que xuna Camonéu, Demués, Bobia Riba, Bobia Baxu y El Pedro-
su con Benia, anque diz I'alcalde que «nun la creo d’apremiante
necesidd». Ye dempués de facer transitables estos caminos cuando
habrd un serviciu regular de dilixencies pa viaxeros a cargu de la
familia Morén afincada en Puentenuevu. Ampliarase’l trayeutu Lla-
nes-Arenas col camin que dende El Cruce, cerca del Altu de H.orti-
gueru, diba hasta Benia y que llegaria col tiempu hasta Cangues.
Nun fai falta dicir que’l serviciu de correos hasta entds sirviase a
pie. Nesti estdu de coses nun ye d'estrafiar que la mayoria de la xen-
te del conceyu nun saliera d’elli nada mds qu'en cuntaes ocasiones.
A parte destes dos carreteres, los pueblos d'Onis tdn comunicaos
con otres que pasaron de ser caminos carreteros a carreteres nel
primer terciu del sieglu xx. Exemplu d’esto ye la que comunica Benia
con El Pedrosu, allargada fai pocos afos hasta La Robellada. Otru
tramu perimportante ye'l ramal que sal d'El Puente Piedra, a la sali-
da de Benia, y quesguilando per El Cuetu Chicu, dempués de pasar
La Revuelta'l Cuélebre, comunica’l Valle del Giiefia con El Cuar-
tu Riba. Esti ramal ampliése nos pasaos afios ochenta dende Demués
a Camonéu, que yi tenfa salida pal Conceyu de Cangues per Lla-
nu Con.

Otra triba de caminos son los que comuniquen propiamente
los espacios agrarios. Los mds antiguos suelen tener I'anchu del

carru del pafs y yeren transitaos tanto pol gandu suelto, camin de
los praos o del puertu, como por carros con toa clase de productos
agricoles. El mantenimientu o construccién de nuevos tramos so-
lien facelu los vecinos na sestaferia. A esta institucién inmemorial
taba obligdu a dir un miembru de cada casa tolos vienres de la pri-
mavera a la seronda. Exemplu d’esta triba de camin ye'l que sal de
Bobia Baxu per La Carrada, pasa pela caleya El Trechoriu, per El
Supaderne, La Granxa y llega a Demués per Carrena. Otra triba de
camin perimportante pal conceyu ye'l que comunica los distintos
pueblos col puertu. Estos caminos suelen ser na so mayor parte peo-
niles y son utilizaos dende la primavera a la seronda polos pastores
pa xubir y baxar a los pastos mds altos del conceyu, esto ye, a El
Puertu Riba. Los mds importantes son los de Camonéu, Demués,
Benia, Avin y La Robellada. El de Demués, que tamién ye transi-
tau pola xente de Bobia Baxu y Bobia Riba, entama en La Covarie-
lla y sigue per Braniella, El Caleru, El Castiellu, Puntau, La Cue-
fie Debodes, El Tesu I'Argafiosu, La Riega'l Platu, El Prau las
Animas, Cabos, Sirviellu, El Tesu H.ozuela y El Regueru, onde van
a dar los caminos que vienen de Benia, Avin y La Robellada. Dem-
pués hai que siguir per La Cuefie'l Zapatu, La Cuesta Fresnu, El
Colldu Lincés, El Colldu Camba, que ye onde entama El Puertu
Riba, y siguiendo per El Cuetu H.ayédu, Soiiin de Cima, Las Cue-
fies del Canton, llegar a La Vega las Mantegas. Esti camin milena-
riu y la so rodiada estrozdronse dafechu, dende Demués hasta El
Canton del Texéu, fai unos afios al construise una necesaria pista
d'usu ganaderu ensin nengtin tipu de miramientu pa col entornu
paisaxisticu. El camin qu'entama en Benia sigue per Castru, L'As-
pra, Posadoriu, Piedras Negras, El Prau Collau, Covalierda, La
H.uente los Pastores, El Llanu la Cruz, El Cabanayu, Bustaselvin
y El Regueru. El que xube dende Avin va per Los Quintanales, Vallo-
ta, Ferrillacabra, H.ayas, L'Espinosu, La Vega Cabriera, El Pradiyu,
El Llagu del Prau Vieyu, La Cuesta Fresiu (distinta de la del camin
de Demués) y El Colldu Beranzas, onde se xune al que vien de La

Robellada per Alda y H.ogallinera. De Beranzas sigue’l camin per
El Colldu Pontigos, Colldu las Utres, Xerra Pedrosa, Riu Subia, Vega-
rredonda, Camplengu Dubia, Colldu Pandescura, Bustaselvin y El
Regueru, onde se xunta col de Benia y Demués.

EL TRESPORTE

El carru'l pais pa la parexa ye'l mas usdu nel conceyu hasta’l pri-
mer terciu del sieglu xx pola so bona adautacién a la orografia y a
la estrechura de caminos y caleyes. Ta formdu pol rodal y la piérti-
ga, que ye onde va la carga. Ye mui versatil y puede adautase pa tres-
portar abondos tipos de carga. Asina, si se quier llevar cuchu, maza-
nes, maiz, etc. pue zarrase colos lladrales pa formar un caxén. Tamién
pa esta mena de carga puede facése-y un caxén descripias, que ye
un zardu enterizu de vares d’ablanu zarrdu per tolos llaos menos per
detrds, cola variante de que’l zardu puede tar texiu n'estazueles. Pa
tresportar 'herba hai que pone-y al carru l'armadura, compuesta pol
h.orcdu y la escalera, pa qu'aproveza’l volume de carga. Pal herba
habia tamién otru sistema més antiguu a base de cordeles que per-
mitia llevar un carru atapindu d’herba ensin 'armadura. Al carru’l
pais sustituy6lu’l de rayos, qu'al tener la exa fixa permite-y rabear
con més facilidd. Esti tipu evolucionard nos anos sesenta al incor-
porar les ruedes neumitiques y dellos elementos de la cadarma
fechos de fierru. Esti nuevu carru puede cargar 1.500 kg. de verde,
700 d’herba y mds de 2.000 de cuchu. Les caballeries usen un carru
asemeyau al anterior con delles adautaciones. Otru mediu de tres-
portar herba o cuchu ye'l rametu o 7iarriu fechu con dos tablones,
que son los qu’arrastren, y un caxén fechu de zardu d’ablanu. Esti
sistema usédbase sobre too na fastera de Camonéu y en Bobia, onde-y
llamen corciu.

Otra fuerza motriz nel tresporte yera la humana y con ella podia
llevase I'herba a cargas nos praos mas pindios y peores o nos inver-

nales onde’l h.enal taba nel mesmu prau. Esta prautica tuvo més
puxu n’El Cuartu Riba que nel valle del riu Giiena. Un carru d’her-
ba llevaba ente seis y ocho cargues d’herba. El sdbanu tamién se lle-
vaba al llombu y taba mds indicdu pa meter el verde na corte. Delles
vegaes tamién s’iguaba un h.aydn, esto ye, una cana grande d'un
arbol, coles rames como receptaculu, p’arrastrar 'herba a la parte
baxera nos praos pindios, yera'l rastrén. Tamién foron perimportan-
tes otros preseos pa tresportar toa mena de coses. Asina, taben los
cuévanos, que se-yos ponien a les caballeries y llevaben dende que-
su hasta cuchu, y tola triba de cestos vistos antes.

Manuel Gonzdlez Quesada, d’Avin, y Justina Gonzédlez Alonso, de
Bobia Baxu.



